
Dyddiad cyhoeddi:  10 Mehefin 2025

Cais Rhyddid Gwybodaeth 140/25

Rydych chi wedi gofyn y canlynol i ni...
Contract Difa Gwastraff Cyfrinachol
Dyma’r manylion sydd eu hangen arnaf i:
1. A yw gwastraff cyfrinachol wedi'i gaffael drwy dendr neu fframwaith, neu ddull arall? Os mai ‘dull arall’ yw’r ateb, a fyddech cystal â chadarnhau sut y gwnaethoch gaffael eich gwastraff cyfrinachol?
2. Os mai ‘fframwaith’ yw'r ateb, a fyddech cystal â chadarnhau enw'r fframwaith os gwelwch yn dda?
3. Gwerthoedd contract gwirioneddol pob fframwaith/contract (ac unrhyw is-lotiau)
4. Dyddiad dechrau (mis a blwyddyn) a hyd y contract
5. A oes cymal ymestyn yn y fframwaith/contract ac, os felly, hyd yr estyniad, ynghyd â dyddiad gorffen terfynol posibl y contract?
6. A oes penderfyniad wedi’i wneud eto ynghylch a fydd y fframwaith/contract yn cael ei ymestyn neu ei adnewyddu?
7. Pwy yw'r swyddog caffael sy'n gyfrifol am y contract hwn, ac a fyddech cystal â rhoi ei gyfeiriad e-bost a'i rif ffôn i mi os gwelwch yn dda?
8. A oes gennych chi gyfeiriad e-bost generig ar gyfer eich adran gaffael, er enghraifft procurement@organisation.com? Os felly, a fyddech cystal â chadarnhau’r cyfeiriad?
Pwy yw'r uwch swyddog (y tu allan i gaffael) sy'n gyfrifol am y contract hwn, ac a fyddech cystal â rhoi ei gyfeiriad e-bost a'i rif ffôn i mi os gwelwch yn dda?
9. Pwy yw'r cyflenwr presennol?
10. Os mai Cwmni Rheoli Cyfleusterau/Gwastraff/Glanhau yw eich cyflenwr presennol, pa is-gontractwr sy'n gwasanaethu eich sefydliad? Er enghraifft, staff pa gwmni sy'n casglu eich gwastraff cyfrinachol?
11. A fydd y cais a'r ymateb hwn yn cael eu cyhoeddi ar eich gwefan? Os felly, allech chi ddarparu dolen?
YMATEB

Cwestiwn 1

Cafodd Trafnidiaeth Cymru 3 dyfynbris.

Cwestiwn 2

Amherthnasol.

Cwestiwn 3

Gwir werth y contract oedd £25,000.

Parhad...
Cwestiwn 4

Dyddiad dechrau'r contract oedd 31/10/2024 a'i hyd yw 2 flynedd.

Cwestiwn 5

Does dim cymal ymestyn.

Cwestiwn 6

Nid oes penderfyniad wedi'i wneud ynghylch a fydd y fframwaith / fframweithiau / contract / contractau naill ai'n cael eu hymestyn neu eu hadnewyddu. Fodd bynnag, mae opsiwn i adnewyddu'n awtomatig.

Cwestiwn 7

Edward Jones yw'r swyddog caffael sy'n gyfrifol am y contract hwn. Gellir cysylltu ag ef drwy ddefnyddio'r cyfeiriad e-bost canlynol: procurement@transportfor.wales

Cwestiwn 8

Mae'r cyfeiriad e-bost cyffredinol fel yng nghwestiwn 7 uchod.

Cwestiwn 9

Cyfarwyddwr Gweithredol Trafnidiaeth Cymru ar gyfer Cyllid a Llywodraethu yw Heather Clash. Dylid cyfeirio negeseuon e-bost sy'n ymwneud â chaffael i'r cyfeiriad e-bost a roddir yng nghwestiwn 7. Dylid cyfeirio galwadau ffôn at 02921673434.

Cwestiwn 10

Y cyflenwr presennol yw The Maltings Document Storage Solutions LTD. Maen nhw'n gyfleuster storio dogfennau ac felly maen nhw'n rheoli'r broses o'u dinistrio.

Cwestiwn 11

Caiff Ceisiadau Rhyddid Gwybodaeth eu cyhoeddi ar ein gwefan. Gweler y ddolen isod -

Tudalen Log Datgelu | Trafnidiaeth Cymru

Mae'r cyfeiriadau e-bost personol a'r rhif ffôn y gofynnwyd amdanynt wedi'u heithrio yn rhinwedd yr eithriad canlynol -

Adran 40(2) – Gwybodaeth Bersonol

O dan yr esemptiad hwn, ni ddylid datgelu data personol os byddai hyn yn mynd yn groes i’r egwyddorion diogelu data.

Diffinnir data personol gan y Rheoliad Cyffredinol ar Ddiogelu Data (GDPR) fel a ganlyn - 

"Mae 'data personol' yn golygu unrhyw wybodaeth sy’n ymwneud ag unigolyn byw y gellir ei adnabod (‘gwrthrych y data’); ystyr unigolyn byw y gellir ei adnabod yw unigolyn y gellir ei adnabod, yn uniongyrchol neu’n anuniongyrchol, yn benodol drwy gyfeirio at ddynodwr fel enw, rhif adnabod, data lleoliad neu ddynodwr ar-lein, neu un neu fwy o ffactorau sy’n benodol i hunaniaeth gorfforol, ffisiolegol, genetig, meddyliol, economaidd, diwylliannol neu gymdeithasol yr unigolyn byw hwnnw.”

Mae canllawiau Swyddfa'r Comisiynydd Gwybodaeth yn nodi’r canlynol –

Pan fydd awdurdod cyhoeddus yn cael cais am wybodaeth sy’n ddata personol am ei weithwyr, rhaid iddo benderfynu a fyddai datgelu’r data yn torri Egwyddor 1 y Ddeddf Diogelu Data, hynny yw, a fyddai datgelu’r wybodaeth yn deg ac yn gyfreithlon. Bydd p’un a yw’r datgeliad yn deg yn dibynnu ar nifer o ffactorau, gan gynnwys:
  a yw’n ddata personol sensitif;
  canlyniadau datgelu;
  disgwyliadau rhesymol y gweithwyr; a hefyd 
 p'un a oes budd dilys yn y cyhoedd neu'r ceisydd yn cael mynediad at yr wybodaeth, a’r cydbwysedd rhwng hyn a hawliau a rhyddid gwrthrych y data.

Yn yr achos hwn, rydym wedi nodi bod y cyfeiriadau e-byst staff sydd wedi’u golygu yn y ddogfen hon yn ddata personol AC y BYDDAI rhyddhau’r wybodaeth hon yn mynd yn groes i egwyddor gyntaf y Ddeddf Diogelu Data.

Mae’n bwysig cofio bod datgelu gwybodaeth bersonol o dan y Ddeddf Rhyddid Gwybodaeth yn gyfystyr â'r “byd yn gyffredinol”. 

Y cwestiwn allweddol wrth ddatgelu gwybodaeth bersonol yw beth fydd y niwed a fydd yn deillio o ddatgelu.

Ni fyddai gan yr unigolion dan sylw unrhyw ddisgwyliad y byddai eu cyfeiriadau e-bost yn cael eu rhyddhau i’r parth cyhoeddus. Gallai rhyddhau'r cyfeiriadau e-bost hyn arwain at negeseuon e-bost digroeso neu hyd yn oed ymddygiad sy'n gyfystyr ag aflonyddu.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

